Монгол Улсын Их Хурлын 2010 оны хаврын ээлжит чуулганы Төрийн байгуулалтын байнгын хорооны 7 дугаар сарын 06-ны өдөр /Мягмар гариг/-ийн хуралдаан 15  цаг 20  минутад Төрийн ордны “В” танхимд эхлэв.
Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 12 гишүүн ирж, 57.1 хувийн ирцтэй байв.


Чөлөөтэй: Ц.Мөнх-Оргил

Өвчтэй: Э.Мөнх-Очир, Д.Одхүү, Р.Раш

Тасалсан: Н.Алтанхуяг, Э.Бат-Үүл, С.Ламбаа, Ж.Сүхбаатар, Д.Очирбат.

УИХ-ын гишүүн Ч.Сайханбилэг Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Монгол Улсын Их Хурлын сонгуулийн тухай хуулийн шинэчилсэн найруулгын төслүүд дээр Төрийн байгуулалтын байнгын хорооны ажлын хэсэг хуралдах шаардлагатай байгаа талаар танилцуулж, хэлэлцэх хугацааг түр хойшлуулах санал гаргав.


Уг асуудалтай холбогдуулан УИХ-ын гишүүн Д.Лүндээжанцан, Н.Энхболд, Су.Батболд нар санал хэлэв.


Нэг. УИХ-ын 2010 оны намрын ээлжит чуулганаар хэлэлцэх асуудлын тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Ганболд, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Ө.Энхтүвшин: 1.Тогтоолын төслийн 1.7 дахь заалтаас хойш тусгагдсан өргөн мэдүүлээгүй байгаа хууль, УИХ-ын бусад шийдвэрийн төслүүдийг хасъя гэсэн саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


2.Тогтоолын төслийн 1 дэх хэсэгт УИХ-д өргөн мэдүүлсэн болон хэлэлцүүлгийн шатанд байгаа бие даасан хуулийн болон УИХ-ын бусад шийдвэрийн төслүүдийг нэмж тусгая гэсэн саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


3.УИХ-ын намрын ээлжит чуулганаар хэлэлцэх асуудлын тухай УИХ-ын тогтоолын төслийн анхны хэлэлцүүлгийг хийх нь зүйтэй гэсэн саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


УИХ-ын гишүүн Ө.Энхтүвшингийн гаргасан анхны хэлэлцүүлгээр нь батлах горимын саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Ө.Энхтүвшин УИХ-ын чуулганы нэгдсэн хуралдàанд танилцуулахаар тогтов.


Уг асуудлыг 15 цаг 42 минутад хэлэлцэж дуусав.


Хоёр. Байнгын ажиллагаатай Парламентын 20 жилийн ойг тэмдэглэх тухай УИХ-ын тогтоолын төсөл 


Хэлэлцэж буй асуудалтай холбогдуулан УИХ-ын Тамгын газрын дарга Ц.Шаравдорж, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Санхүү, аж ахуй үйлчилгээний хэлтсийн ерөнхий нягтлан бодогч Д.Жанчивдорж, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Тогтоолын төслийн анхны хэлэлцүүлгийн талаарх танилцуулгыг УИХ-ын Тамгын газрын дарга Ц.Шаравдорж танилцуулав.


Хэлэлцэж буй асуудалтай холбогдуулан УИХ-ын гишүүн Х.Тэмүүжин, Д.Лүндээжанцан, Д.Энхбат нар санал хэлэв. УИХ-ын гишүүн Ч.Сайханбилэг протоколд санал тэмдэглүүлэв.


Ө.Энхтүвшин: 1.Ажлын хэсгийн бүрэлдэхүүнд УИХ-ын гишүүн Н.Энхболдыг оруулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.

2.УИХ-ын гишүүн З.Алтайг оруулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.

3.Ажлын хэсгийн даргаар УИХ-ын дэд дарга Г.Батхүүг оруулах ñàíàëûã дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.

4.Парламентын 20 жилийн ойг тэмдэглэх тухай УИХ-ын тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Г.Баярсайхан гишүүн УИХ-ын чуулганы нэгдсэн хуралдаанд танилцуулахаар тогтов.

Хуралдаан 15 цаг 50 минутад өндөрлөв.


Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН


ХОРООНЫ ДАРГА
      Ө.ЭНХТҮВШИН
Тэмдэглэл хөтөлсөн:


ХУРАЛДААНЫ ТЭМДЭГЛЭЛ ХӨТЛӨГЧ                                 
           Б.БАТГЭРЭЛ

УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 07 ДУГААР 

САРЫН 06-НЫ ӨДРИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 15 цаг 20 минутад эхлэв.


Ө.Энхтүвшин: -Өнөөдөр Байнгын хорооны хурлаар дараах асуудлуудыг хэлэлцүүлэхээр санал оруулж байна.


1.Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг, УИХ-ын гишүүн Ө.Энхтүвшин нарын өргөн мэдүүлсэн төсөл/


2.Монгол Улсын Их Хурлын тухай хуулийн шинэчилсэн найруулгын төсөл болон УИХ-ын гишүүний эрх зүйн байдлын тухай хуулийн төсөл /УИХ-ын гишүүн Х.Тэмүүжин нарын өргөн мэдүүлсэн төсөл, анхны хэлэлцүүлэг/


3.Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы дэгийн тухай хуульд нэмэлт, өөрчлөлт оруулах тухай хуулийн төслүүд /УИХ-ын гишүүн Су.Батболд, Ч.Сайханбилэг нарын өргөн мэдүүлсэн төсөл, анхны хэлэлцүүлэг/


4.Монгол Улсын Их Хурлын Сонгуулийн тухай хуулийн шинэчилсэн найруулгын төсөл /УИХ-ын гишүүн Д.Лүндээжанцан нарын өргөн мэдүүлсэн төсөл, анхны хэлэлцүүлэг/


5.УИХ-ын Сонгуулийн тухай хуулийн шинэчилсэн найруулгын төсөл /УИХ-ын гишүүн Л.Болд нарын өргөн мэдүүлсэн төсөл, анхны хэлэлцүүлэг/


6.Монгол Улсын Их Хурлын 2010 оны намрын ээлжит чуулганаар хэлэлцэх асуудлын тухай УИХ-ын тогтоолын төсөл /анхны хэлэлцүүлэг/


7.Байнгын ажиллагаатай Парламентын 20 жилийн ойг тэмдэглэх тухай УИХ-ын тогтоолын төсөл /хэлэлцэх эсэх/ гэсэн ийм асуудлыг санал болгож байна.


Хэлэлцэх асуудал дээр санал байна уу?


Ч.Сайханбилэг гишүүн бүлгийнхээ байр суурийг илэрхийлье гэсэн.


Хэлэлцэх асуудлын төлөвлөгөөг та бүхэнд танилцуулсан. Ийм 7 асуудлыг хэлэлцье гэсэн санал оруулж байна. Энэ дээр Ч.Сайханбилэг гишүүн орж ирсэн учраас тоймлоод хэлье. 


УИХ-ын тухай, дэгийн тухай хуулиудад оруулах хуулийн төслүүд, Сонгуулийн хууль хоёр тусдаа хоёр өөр төслийн анхны хэлэлцүүлгүүд, намрын чуулганаар хэлэлцэх асуудлын тухай УИХ-ын тогтоолын төсөл, Байнгын ажиллагаатай Парламентын 20 жилийн ойн тогтоолын төсөл.


Ч.Сайханбилэг: - Баярлалаа. Эхний багц асуудлууд дээр Төрийн байгуулалтын байнгын хорооны хуралдаан дамжаад нэг зүйл яриад байгаа учраас хүмүүс ойлгож байгаа байх. Их Хурлын сонгуулийн тухай хуулийн шинэчилсэн найруулгын төслийг Ардчилсан намын бүлэг өчигдрийн хуралдаанаараа шийдэж, зарчмын зөрүүтэй саналуудаар бүлгийн байр суурийг нэгтгэсэн. Мөн өчигдөр МАХН-ын бүлэг хуралдаад энэ асуудлаар өөрийнхөө шийдвэрийг гаргасан гэж ойлгож байна.


Үдээс өмнө бүлэг дахин ээлжит бус хуралдаанаа хийгээд, ажлын хэсэг хуралдах цаг үнэхээр гарсангүй. Тийм учраас Н.Энхболд даргын ахлуулсан Төрийн байгуулалтын байнгын хорооны ажлын хэсэг эргэж цуглаад хоёр бүлэг дээр гарсан зарчмын зөрүүтэй саналуудаар санал солилцоод эргэж ярих шаардлага байна.


Ө.Энхтүвшин: -Өнөөдөр багтаад хурлаа хийх үү?


Ч.Сайханбилэг: -Өнөөдөр хуралдах бололцоо гаргах үүднээс Төрийн байгуулалтын байнгын хороо эхний багц асуудлыг түр хойшлуулж өгөөч ээ. Бид ажлын хэсэг цуглаад болох, болохгүй гэдгийг багцлаад эргэж Байнгын хороон дээр ярих шаардлагатай байна.  Түрүүн олон асуудлаар санал зөрүүтэй байсан. Одоо явсаар байгаад ганц, хоёр асуудал дээр тулчихаад байна. Түүнийгээ ярих шаардлага байна гэж харж байна.


Д.Лүндээжанцан: -Манай МАХН-ын бүлэг өчигдөр хуралдаад гурван асуудал дээр зарчмын гэсэн, бусад асуудлыг яриагүй. Зарчмын шинжтэй гурван асуудал дээр санал хурааж өөрийнхөө байр суурийг тодорхой болгосон. Хэлэлцэхэд саадгүй гэж бид ойлгож байна. Ажлын хэсэг хуралдаад үүнийг яаралтай оруулж ирмээр байна.


Ер нь Сонгуулийн хуулийн бүлэг бүрээр тус тусад нь хэлэлцээд юу дутуу байна, ямар зүйлд анхаарах ёстой асуудлууд байна вэ гэдгийг олон удаагийн, хоёр, гурван удаагийн хэлэлцүүлэг болж, нухацтай авч үзэх шаардлагатай байгаа учраас хойш нь тавихгүйгээр боломжтойг нь хэлэлцээд явмаар байна. Хамгийн сүүлд зөрүүтэй хоёр, гурван асуудал үлдэх байх. Тэр болтол яаралтай ажлын хэсэг санаа, оноогоо нэгтгээд Төрийн байгуулалтын байнгын хороо руу оруулж ирмээр байна гэдгийг хэлмээр байна.


Хоёрдугаарт, бидний ажил маш удааширч байгаа. Тийм учраас хаана, хаанаа үүнийг анхаарч, үнэхээр ач холбогдол өгөөд Сонгуулийн хуулиа маш хурдан явуулмаар байна.


Түүнтэй хамт Их Хурлын хууль, Дэгийн хуулиудыг ч гэсэн яаралтай гаргах шаардлагатай байна. Нэг асуудлыг ярихаар нөгөө юмтай нь уядаг нь гэм биш, зан болоод хувирчихсан. Эдийн засгийн байнгын хороо, Төсвийн байнгын хороо зэрэг олон хороод дээр гацаа үүсчихсэн байдалтай байна. Сая  Их Хурлын даргын өрөөнд Ч.Сайханбилэг дарга бид хуралдаж байгаад гарч ирлээ. Ажлаа хумиад явмаар байна.


Н.Энхболд: -Байнгын хорооны ажлын хэсэг бид суугаад юмаа гаргаж болно. Би өглөө бидэнтэй хамт ажиллаж байгаа Тамгын газрын ажилтнуудад чиг өгөөд тохирсон, ойлголцож байгаа 26, 50 зэрэг бусад болох юмыг багтааж болох хуулийн төслийн юмыг бэлд гэж хэлсэн. Одоо ажлын хэсэг цуглаад юмаа ярьчихаад, гол зарчмын зүйлийг тавьчихаад, хоёр, гурван зүйл дээр санал зөрснийг бид ажлын хэсэг дээр шийдэж чадахгүй. Дахиад л бүлгүүдээр орох хэрэг гарах байх. Ажлын хэсэг цуглаад хурал хийгээд.


Ө.Энхтүвшин: -Одоо дахиад бүлэг хуралдана гэж үү? 


Н.Энхболд: -Хоёр талаасаа тулаад зогсчихвол бүлгүүдийн шийдсэн зүйлийг ажлын хэсгийн гишүүд шийдэж чадах уу?


Ө.Энхтүвшин: -Одоо бүлэг хуралдахгүй гэж ойлгож байгаа. 


Су.Батболд: -Гурван зүйл дээр зөрөлдөөнтэй гэдэг нь ойлгомжтой болсон шүү дээ.


Ө.Энхтүвшин: -Энд орж ирээд хагалъя.


Н.Энхболд: -Байнгын хороон дээрээ хагалъя гэж байна.


Ө.Энхтүвшин: -Одоо цөөнхийн бүлэг түргэн хуралдаад.


Ч.Сайханбилэг: -Цөөнхийн бүлэг биш ээ, ажлын хэсэг.


Ө.Энхтүвшин: -Ажлын хэсэг хуралдах юмуу?


Н.Энхболд: -Манай ажлын хэсэг.


Су.Батболд: -Ажлын хэсэг дээр тэр хоёр асуудлыг тохирно шүү.


Ө.Энхтүвшин: -Өнөөдөр ажлын хэсэг хуралдана. Болохгүй бол энд ирээд хагалуулчих л даа. Хорин асуудал байсан, одоо хоёрхон асуудал байгаа бол энд хагалаад цааш явъя.


Ингээд зургаа, долоо дахь асуудлаа хэлэлцээд явъя.


Нэг. УИХ-ын 2010 оны намрын ээлжит чуулганаар хэлэлцэх асуудлын тухай УИХ-ын тогтоолын төсөл /анхны хэлэлцүүлэг/


УИХ-ын нэгдсэн чуулганаар уг асуудлыг хэлэлцээд.


Н.Энхболд: -Урьдах асуудлуудаа яах гэж байгаа юм бэ? Дэг, Их Хурлын хуулийг?


Ө.Энхтүвшин: -Сонгуулийн хуультайгаа холбоод байгаа шүү дээ. Сонгуулийн хуультай үүнийг заавал холбож, хамт багц авч үзнэ гэсэн учраас хамт  хойшлуулж байна.


Их Хурлын чуулганаар хэлэлцээд өмнөх практикийг ч харъя, өнөөдөр өргөн мэдүүлсэн байгаа төслүүдийг УИХ-ын намрын чуулганд нэгдүгээрт оруулъя. Засгийн газар, УИХ, Монгол Улсын Ерөнхийлөгчөөс өргөн мэдүүлсэн төслийг нэгдүгээрт авъя. Хоёрдугаарт, намрын чуулганаар зайлшгүй хуулиар хэлэлцэх ёстой асуудлууд байгаа. 2011 оны улсын төсөв, мөнгөний бодлогоос эхлээд зайлшгүй хэлэлцэх асуудал байгаа, тэрийг оруулъя. Гуравдугаарт, УИХ-ын чуулганаар хэлэлцэх эсэхийг шийдчихсэн байгаа асуудлыг оруулъя. Энд нэлээн асуудлууд байгаа. Ингэж  ерөнхийд нь хүрээгээ хумья. Үлдсэн асуудлын тухайд тогтоол дотроо, гуравдугаар зүйл дээр нь 9 дүгээр сарын 20-ны дотор УИХ-ын даргад бэлэн болсон төслөө өргөн мэдүүлэх, 9 дүгээр сарын 20-ны дотор өргөн мэдүүлбэл түүнийг чуулганы хэлэлцэх асуудалд УИХ-ын дарга дарааллыг тогтоох үедээ оруулаад явъя гэсэн. Тийм учраас энэ дагуу төслийг бэлтгэсэн байгаа. Үүнтэй холбоотой хэлэлцэх асуудал дээр асуух зүйл байна уу?


-Алга байна.


Санал хураалт явуулъя.


1.Тогтоолын төслийн 1.7 дахь заалтаас хойш тусгагдсан өргөн мэдүүлээгүй байгаа хууль, УИХ-ын бусад шийдвэрийн төслүүдийг хасъя гэсэн байгаа. Би унших уу? Өргөн мэдүүлээгүй, Засгийн газар  8, 9 дүгээр сард оруулна гэж бодож байгаа зүйлийг хасъя гэж байгаа юм. Үүнийг унших шаардлагагүй гэсэн тул үүнийг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


2.Тогтоолын төслийн 1 дэх хэсэгт УИХ-д өргөн мэдүүлсэн болон хэлэлцүүлгийн шатанд байгаа бие даасан хуулийн болон УИХ-ын бусад шийдвэрийн төслүүдийг нэмж тусгая гэсэн байна. Энэ бол урьд нь хэлэлцэх эсэхийг шийдчихээд байсан асуудлуудыг оруулаагүй. Тэр маань өөрөө нэлээн олон асуудал байгаа учраас ямар, ямар хуулийн төслүүд байгаа вэ гэдгийг намрын чуулганаар хийх том ажил байгаа учраас үүнийг жагсаалтад оруулъя гэсэн үүднээс санал оруулж байна. Энэ саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


Ингээд УИХ-ын намрын ээлжит чуулганаар хэлэлцэх асуудлын тухай УИХ-ын тогтоолын төслийн анхны хэлэлцүүлгийг хийх нь зүйтэй гэж үзэж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


Би энэ төслийг анхны хэлэлцүүлгээр нь батлах санал оруулж байна. Энэ саналыг дэмжиж байгаа гишүүд гараа өргөнө үү.


Зөвшөөрсөн

9


Татгалзсан

2


Бүгд


11


Гишүүдийн олонхийн саналаар дэмжигдлээ.


Энэ асуудлыг УИХ-ын гишүүн Ө.Энхтүвшин УИХ-ын чуулганы нэгдсэн хуралдаанд танилцуулна.


Уг асуудлыг 15 цаг 42 минутад хэлэлцэж дуусав.


Хоёр. Байнгын ажиллагаатай Парламентын 20 жилийн ойг тэмдэглэх тухай УИХ-ын тогтоолын төсөл 


Тамгын газрын Ерөнхий нарийн бичгийн дарга Ц.Шаравдорж товч танилцуулга хийнэ үү.


Ц.Шаравдорж: -Баярлалаа. УИХ-ын эрхэм гишүүдэд дараах зүйлийг танилцуулъя.


БНМАУ-ын Ардын Их Хурлын 12 дахь удаагийн сонгуулийн анхдугаар чуулганаас хууль тогтоох, хянан шалгах, зохион байгуулах эрх бүхий Байнгын ажиллагаатай парламент буюу Улсын Бага Хурлыг Монгол Улсад байгуулж ажиллуулснаас хойш өнөөдөр 20 жил өнгөрч байна. Энэ 20 жилийн ой 2010 онд тохиож байгаа. Бид Байнгын ажиллагаатай парламент байгуулагдсаны 5, 10, 15 жилийн ойг тэмдэглэж байсан уламжлал байгаа.


Өнөөдөр өнгөрсөн 20 жилийн хугацаанд Монгол Улсын Парламент Монгол оронд эрх зүйн шинэчлэлийг хийхэд үнэхээр томоохон алхмыг хийсэн Парламент байгаа юм. Энэ бол Монгол Улсад байнгын ажиллагаатай Парламент  байгуулагдан ажиллаж байгаагийн түүхэн ач холбогдол байгаа болов уу гэж хэлэх ёстой. Шилдэг 100 гаруй хуулийг бид батлан гаргаж байна. Эдгээр хуулиуд маань өнөөдөр Монгол Улсын нийгмийн бүхий л салбар, амьдралыг зохицуулсан нийгэм, эдийн засаг, улс төрийн түүхэн шийдвэрүүд болж хэрэгжиж байгаа нь манай байнгын ажиллагаатай Парламентын ач холбогдлыг харуулж байгаа. Ийм учраас 20 жилийн ойг бид зайлшгүй тэмдэглэх ёстой гэж үзэж байгаа юм.


Ийм учраас Монгол Улсад байнгын ажиллагаатай Парламент байгуулагдсаны 20 жилийн ойг тэмдэглэх тухай УИХ-ын тогтоолын төслийг УИХ-ын Тамгын газар бэлтгэж оруулж байна. УИХ-ын тогтоол гаргах нь зүйтэй гэж үзэж байгаа. Та бүхэнд тараасан тогтоолын төсөл дээр хоёр залруулга байна. Эрхэм гишүүд уучлаарай. Энэ дээр хоёр дэд даргын нэг нь энэ ажлын хэсгийг ахлах нь зүйтэй гэж үзэж байгаа. УИХ-ын гишүүн, дэд дарга Н.Энхболдын нэрийг тавьсан байсан. Н.Энхболд даргын ажлын ачаалал нэлээн их, улмаар Ази, номхон далайн бүс нутгийн парламентын томоохон хурлыг бэлтгэх ажилтай байгаа учраас УИХ-ын гишүүн, дэд дарга Г.Батхүү даргыг энэ ажлын хэсгийг ахлуулж өгөөч гэсэн санал байгаа юм.


Төслийн 4 дүгээр зүйлд ойн арга хэмжээнд шаардагдах зардлыг УИХ-ын “2010 оны урсгал төсвийн зардлаас гаргахыг” гэж томъёолж өгвөл сайн байна. Бид 2010 оны гэдгийг орхичих томъёолсон байна. Ингээд ажлын хэсгийн бүрэлдэхүүнийг тогтоолын хавсралтаар баталж өгөөсэй гэсэн саналтай байна. Эцэслэн баталж өгөхийг та бүхнээс хүсье.


Ө.Энхтүвшин: -Баярлалаа. Асуулт байна уу?


Х.Тэмүүжин: -Ойг тэмдэглэхтэй холбогдуулан ямар үйл ажиллагаа явуулахыг ажлын хэсгийнхэн шийдэх үү?


Ө.Энхтүвшин: -Тийм.


Х.Тэмүүжин: -Тийм бол ажлын хэсэгт ямар шалгуураар хүмүүсээ оруулсан бол?


Ц.Шаравдорж: -Та гишүүдийг асууж байна уу?


Х.Тэмүүжин: -Тийм.


Ц.Шаравдорж: -Ер нь хоёр бүлгээс санал авсан. Хоёр бүлгийн саналаар эдгээр хүмүүсийг оруулсан.


Ч.Сайханбилэг: -Энэ саналыг би Ц.Шаравдорж даргатай хувиараа уулзахдаа хэлчихсэн юм. Гэхдээ албан ёсоор протоколд үлдээх жижигхэн санал байна. Ер нь Монгол Улсад Ардчилсан хувьсгалын 20 жилийн ой өнгөрсөн оны 12 дугаар сарын 10-наас энэ оны 12 дугаар сарын 10 хүртэл тодорхой хэмжээний ажлууд хийгдээд явж байгаа. Үүнийг аль нэг нам, улс төрийн хүчин, хөдөлгөөний биш, Монгол төрийн гэдэг утгаар нь бид бүхэн өнгөрсөн жилээс анх удаа тэмдэглэж эхэлж байгаа. Энэ ажлын хүрээнд олон намын тогтолцоо бий болсон анхны сонгууль 7 дугаар сарын 22-нд тодорхой хэмжээний үйл ажиллагаа явуулах гэж байгаа. Амжвал энэ үйл ажиллагаатай холбогдуулан байнгын ажиллагаатай Парламенттай холбоотой баяр юм. 7 дугаар сарын 22 гэдэг бол анхны олон намын төлөөлөл оролцсон, улс төрийн сонгууль байсан. Үүгээрээ тодорхой хэмжээний ажлыг “ой тэмдэглэн өнгөрүүлэх” хүрээнд ажил хийж байгаа юм. Энэ нь Ерөнхий сайдын захирамжаар билүү, Ерөнхийлөгчийн захирамжаар байсан уу. Энэ арга хэмжээтэй нь манай тогтоол гараад парламентын үйл ажиллагаагаа нэгтгээд явуулчихвал зүгээр байгаа юм. 


Мөн энэ хугацаатай давхцаад 10 дугаар сарын эхний хагаст олон улсын том хурал Улаанбаатар хотноо зохион байгуулахаар төлөвлөж байгаа. Нэгэнт улс орон даяар явагдаж байгаа, төр, засгийн хэмжээнд байгуулагдсан ажлын хэсэг зохион байгуулагдаж байгаа иймэрхүү арга хэмжээнүүдийг байнгын ажиллагаатай Парламентын 20 жилийн ажлын хэсэг ажлаа уялдуулан хүн, хүч цалгардуулахгүй, хөрөнгө мөнгө давхардуулахгүйгээр үйл ажиллагааны ач холбогдлыг ч гэсэн өргөөд хамтран зохион явуулахад болохгүй зүйл байхгүй. Тийм учраас ажлын хэсэг арга хэмжээний төлөвлөгөө, хөтөлбөрийг боловсруулахдаа эдгээр саналуудыг харгалзаж үзээрэй гэсэн санал байна. Урьд нь энэ талаар Ц.Шаравдорж даргад ярьж байсан, бололцоотой гэж ойлгож байна.


Ө.Энхтүвшин: -Өөр санал байна уу?


Д.Лүндээжанцан: -Миний хувьд дэмжиж байна. Бүрэлдэхүүний хувьд Н.Энхболд дарга байх ёстой байх. Хоёр дэд дарга Парламентын ойн асуудалд хоёулаа оролцох нь зүйтэй. Н.Энхболд дарга ядаж гишүүд дотор нь оролцох ёстой гэж бодож байна. Н.Энхболд дарга гишүүн байгаад, ажилтай үедээ байхгүй ч гэсэн бүрэлдэхүүнд нь хоёр дэд дарга хоёулаа байх нь зүйтэй байх гэж бодож байна.


Хоёрдугаарт, би Төрийн байгуулалтын байнгын хороонд асуудал танилцуулах хэрэгтэй байгаа юм. Энэ ойтой холбогдсон ч байж болно. Төрийн дууллын үгийг шинэчлэн засварласан юм. Түүнд оролцсон манай яруу найрагч, ардын уран зохиолчид байгаа. Тэр хүмүүст хүндэтгэл үзүүлэх шаардлага байгаа. Тийм учраас Төрийн байгуулалтын байнгын хороо, Д.Дондог гишүүн тэр үед Төрийн байгуулалтын байнгын хорооны дарга, ажлын хэсгийн нарийн бичгийн орлогч байсан. Ингээд материалуудаа үзэж, харж байгаад  энэ асуудлыг нэг тийш нь тодруулаад тэр хүмүүс оюуны хүч гаргасан байна шүү дээ. Төрийн дуулал бол Монгол Улсын төрийн өмч, энэ бол хувь хүний өмч биш. Гэхдээ түүнд оролцсон хүмүүст хүндэтгэл үзүүлэх шаардлагатай байгаа учраас энэ хүрээнд яригдах асуудал гарна. Тэгээд Төрийн байгуулалтын байнгын хороонд энэ танилцуулгыг оруулаад шийдүүлчихье.


Ө.Энхтүвшин: -Х.Тэмүүжин гишүүн, дараа нь Д.Энхбат гишүүн.


Х.Тэмүүжин: -Надад энэ ойг тэмдэглэх арга хэмжээтэй холбогдуулан саналаа яаж оруулах вэ гэдэг асуудал байгаа юм. Ажлын хэсэг хуралдах үед нь оролцох уу? Ямар үйл ажиллагаа яаж явуулахыг мэдэхгүй болохоор би одоогоор санал хэлж мэдэхгүй байна. Гэхдээ ёслолын үйл ажиллагаа байхаас илүүтэйгээр тодорхой хэмжээнд парламентыг зөв ойлгуулах, тэр чиглэлийн үйл ажиллагаа нэлээн байх ёстой бодож байна.


Ө.Энхтүвшин: -Гол нь тэр л байх болов уу гэж бодож байгаа.


Д.Энхбат: -Парламентын үйл ажиллагаанд зөвхөн хоёр намыг оруулах нь өрөөсгөл. Тийм учраас С.Оюун, З.Алтай бид гурвыг төлөөлөөд Үндсэн хуулийг батлахад оролцож байсан З.Алтай гишүүнийг би оруулах саналтай байна. З.Алтайгаар дамжуулан бид өөрсдийн бодол санааг ажлын хэсэгт тусгаж ажиллах сонирхолтой байна.


Ө.Энхтүвшин: -За тэгье. Өөр санал байна уу?


-Алга байна.


З.Алтай гишүүнийг оруулъя, Н.Энхболд гишүүнийг оруулъя гэсэн санал гарлаа. 

1.Ажлын хэсгийн бүрэлдэхүүнд Н.Энхболд гишүүнийг оруулъя гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.

2.З.Алтай гишүүнийг оруулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.

Ч.Сайханбилэг: -Г.Батхүү даргыг оруулах санал дээр санал хураалгая.

Ө.Энхтүвшин: -Ажлын хэсгийн даргаар УИХ-ын дэд дарга Г.Батхүүг энэ төсөлд тусгаж оруулахыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.

Парламентын 20 жилийн ойг тэмдэглэх тухай УИХ-ын тогтоолын төслийг хэлэлцэх нь зүйтэй гэж үзэж байгаа Байнгын хорооны гишүүд саналаа өгнө үү.

Зөвшөөрсөн 
10

Татгалзсан

2

Бүгд


12

Гишүүдийн олонхийн саналаар дэмжигдлээ.

Байнгын хорооны санал, дүгнэлтийг Г.Баярсайхан гишүүн танилцуулна.

Байнгын хорооны хурал өнөөдөр түр завсарлалаа.

Хуралдаан 15 цаг 50 минутад өндөрлөв.


Соронзон хальснаас буулгасан:


ХУРАЛДААНЫ ТЭМДЭГЛЭЛ ХӨТЛӨГЧ


    

Б.БАТГЭРЭЛ

